
BOSH MUHARRIR: 

Isanova Feruza Tulqinovna 

 
TAHRIR HAY’ATI: 
 

07.00.00- TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor, O‘zbekiston 
Respublikasi Prezidenti huzuridagi Davlat 
boshqaruvi akademiyasi;  

Mavlanov Uktam Maxmasabirovich – tarix fanlari 
doktori, professor, O‘zbekiston Respublikasi 
Prezidenti huzuridagi Davlat boshqaruvi 
akademiyasi; 

Xazratkulov Abror – tarix fanlari doktori, dotsent, 
O‘zbekiston davlat jahon tillari universiteti. 

Tursunov Ravshan Normuratovich – tarix fanlari 
doktori, O‘zbekiston Milliy Universiteti; 

Xolikulov Axmadjon Boymahammatovich – tarix 
fanlari doktori, O‘zbekiston Milliy Universiteti; 

Gabrielyan Sofya Ivanovna – tarix fanlari doktori, 
dotsent, O‘zbekiston Milliy Universiteti. 

Saidov Sarvar Atabullo o‘g‘li – katta ilmiy xodim, 
Imom Termiziy xalqaro ilmiy-tadqiqot markazi, 
ilmiy tadqiqotlar bo‘limi. 

 

08.00.00- IQTISODIYOT FANLARI: 

Karlibayeva Raya Xojabayevna – iqtisodiyot fanlari 
doktori, professor, Toshkent davlat iqtisodiyot 
universiteti; 

Nasirxodjayeva Dilafruz Sabitxanovna – iqtisodiyot 
fanlari doktori, professor, Toshkent davlat 
iqtisodiyot universiteti; 

Ostonokulov Azamat Abdukarimovich – iqtisodiyot 
fanlari doktori, professor, Toshkent moliya instituti; 

Arabov Nurali Uralovich – iqtisodiyot fanlari doktori, 
professor, Samarqand davlat universiteti; 

Xudoyqulov Sadirdin Karimovich – iqtisodiyot 
fanlari doktori, dotsent, Toshkent davlat iqtisodiyot 
universiteti; 

Azizov Sherzod O‘ktamovich – iqtisodiyot fanlari 
doktori, dotsent, O‘zbekiston Respublikasi Bojxona 
instituti; 

Xojayev Azizxon Saidaloxonovich – iqtisodiyot 
fanlari doktori, dotsent, Farg‘ona politexnika 
instituti 

Xolov Aktam Xatamovich – iqtisodiyot fanlari 
bo‘yicha falsafa doktori (PhD), dotsent, O‘zbekiston 
Respublikasi Prezidenti huzuridagi Davlat 
boshqaruvi akademiyasi; 

Shadiyeva Dildora Xamidovna – iqtisodiyot fanlari 
bo‘yicha falsafa doktori (PhD), dotsent v.b, Toshkent 
moliya instituti; 

Shakarov Qulmat Ashirovich – iqtisodiyot fanlari 

nomzodi, dotsent, Toshkent axborot texnologiyalari 
universiteti 

 

09.00.00- FALSAFA FANLARI: 

Hakimov Nazar Hakimovich – falsafa fanlari doktori, 

professor, Toshkent davlat iqtisodiyot universiteti; 

Yaxshilikov Jo‘raboy – falsafa fanlari doktori, 

professor, Samarqand davlat universiteti; 

G‘aybullayev Otabek Muhammadiyevich – falsafa 

fanlari doktori, professor, Samarqand davlat chet 

tillar instituti; 

Saidova Kamola Uskanbayevna – falsafa fanlari 

doktori, “Tashkent International University of 

Education” xalqaro universiteti; 

Hoshimxonov Mo‘min – falsafa fanlari doktori, 

dotsent, Jizzax pedagogika instituti; 

O‘roqova Oysuluv Jamoliddinovna – falsafa fanlari 

doktori, dotsent, Andijon davlat tibbiyot instituti, 

Ijtimoiy-gumanitar fanlar kafedrasi mudiri; 

Nosirxodjayeva Gulnora Abdukaxxarovna – falsafa 

fanlari nomzodi, dotsent, Toshkent davlat yuridik 

universiteti; 

Turdiyev Bexruz Sobirovich – falsafa fanlari 

bo‘yicha falsafa doktori (PhD), dotsent, Buxoro 

davlat universiteti. 

 

10.00.00- FILOLOGIYA FANLARI: 

Axmedov Oybek Saporbayevich – filologiya fanlari 
doktori, professor, O‘zbekiston davlat jahon tillari 
universiteti; 

Ko‘chimov Shuxrat Norqizilovich – filologiya fanlari 
doktori, dotsent, Toshkent davlat yuridik 
universiteti; 

Hasanov Shavkat Ahadovich  – filologiya fanlari 
doktori, professor, Samarqand davlat universiteti; 

Baxronova Dilrabo Keldiyorovna –  filologiya fanlari 
doktori, professor, O‘zbekiston davlat jahon tillari 
universiteti; 

Mirsanov G‘aybullo Qulmurodovich – filologiya 
fanlari doktori, professor, Samarqand davlat chet 
tillar instituti;

Salaxutdinova Musharraf Isamutdinovna – filologiya 
fanlari nomzodi, dotsent, Samarqand davlat 
universiteti; 

Kuchkarov Raxman Urmanovich – filologiya fanlari 
nomzodi, dotsent v/b, Toshkent davlat yuridik 
universiteti; 

Yunusov Mansur Abdullayevich – filologiya fanlari 
nomzodi, O‘zbekiston Respublikasi Prezidenti 
huzuridagi Davlat boshqaruvi akademiyasi; 

Saidov Ulugbek Aripovich – filologiya fanlari 
nomzodi, dotsent, O‘zbekiston Respublikasi 
Prezidenti huzuridagi Davlat boshqaruvi 
akademiyasi. 

 

12.00.00- YURIDIK FANLAR: 

Axmedshayeva Mavlyuda Axatovna – yuridik fanlar 
doktori, professor, Toshkent davlat yuridik 
universiteti; 

Muxitdinova Firyuza Abdurashidovna – yuridik 
fanlar doktori, professor, Toshkent davlat yuridik 
universiteti; 

Esanova Zamira Normurotovna – yuridik fanlar 
doktori, professor, O‘zbekiston Respublikasida 
xizmat ko‘rsatgan yurist, Toshkent davlat yuridik 
universiteti; 

Hamroqulov Bahodir Mamasharifovich – yuridik 
fanlar doktori, professor v.b., Jahon iqtisodiyoti va 
diplomatiya universiteti; 

Zulfiqorov Sherzod Xurramovich – yuridik fanlar 
doktori, professor, O‘zbekiston Respublikasi Jamoat 
xavfsizligi universiteti; 

Xayitov Xushvaqt Saparbayevich – yuridik fanlar 
doktori, professor, O‘zbekiston Respublikasi 
Prezidenti huzuridagi Davlat boshqaruvi 
akademiyasi; 

Asadov Shavkat G‘aybullayevich – yuridik fanlar 
doktori, dotsent, O‘zbekiston Respublikasi 
Prezidenti huzuridagi Davlat boshqaruvi 
akademiyasi; 

Ergashev Ikrom Abdurasulovich – yuridik fanlari 
doktori, professor, Toshkent davlat yuridik 
universiteti; 

Utemuratov Maxmut Ajimuratovich – yuridik fanlar 
nomzodi, professor, Toshkent davlat yuridik 
universiteti; 

Saydullayev Shaxzod Alixanovich – yuridik fanlar 
nomzodi, professor, Toshkent davlat yuridik 
universiteti; 

Hakimov Komil Baxtiyarovich – yuridik fanlar 
doktori, dotsent, Toshkent davlat yuridik 
universiteti; 

Yusupov Sardorbek Baxodirovich – yuridik fanlar 
doktori, dotsent, Toshkent davlat yuridik 
universiteti; 

Amirov Zafar Aktamovich – yuridik fanlar bo‘yicha 
falsafa doktori (PhD), O‘zbekiston Respublikasi 
Sudyalar oliy kengashi huzuridagi Sudyalar oliy 

maktabi; 

Jo‘rayev Sherzod Yuldashevich – yuridik fanlar 
nomzodi, dotsent, Toshkent davlat yuridik 
universiteti; 

Babadjanov Atabek Davronbekovich – yuridik fanlar 
nomzodi, dotsent, Toshkent davlat yuridik 
universiteti; 

Rahmatov Elyor Jumaboyevich — yuridik fanlar 
nomzodi, Toshkent davlat yuridik universiteti; 

 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor, Toshkent davlat yuridik 
universiteti; 

Ibragimova Gulnora Xavazmatovna – pedagogika 
fanlari doktori, professor, Toshkent davlat 
iqtisodiyot universiteti; 

Zakirova Feruza Maxmudovna – pedagogika fanlari 
doktori, Toshkent axborot texnologiyalari 
universiteti huzuridagi pedagogik kadrlarni qayta 
tayyorlash va ularning malakasini oshirish tarmoq 
markazi; 

Kayumova Nasiba Ashurovna – pedagogika fanlari 
doktori, professor, Qarshi davlat universiteti; 

Taylanova Shoxida Zayniyevna – pedagogika fanlari 
doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent, O‘zbekiston davlat jahon 
tillari universiteti; 

Ibraximov Sanjar Urunbayevich – pedagogika fanlari 
doktori, Iqtisodiyot va pedagogika universiteti; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD), Samarqand 
davlat universiteti; 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD), 
Samarqanddavlatuniversiteti. 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri;

Atabayeva Nargis Batirovna – psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti; 

Shamshetova Anjim Karamaddinovna – psixologiya 
fanlari doktori, dotsent, O‘zbekiston davlat jahon 
tillari universiteti; 

Qodirov Obid Safarovich – psixologiya fanlari doktori 
(PhD), Samarkand viloyat IIB Tibbiyot bo‘limi 
psixologik xizmat boshlig‘i. 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

SodiqovaShohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

mailto:scienceproblems.uz@gmail.com

IJTIMOIY-GUMANITAR FANLARNING 
DOLZARB MUAMMOLARI 
4-jild, 9-maxsus son (Noyabr, 2024). - 664 bet. 

ЙИЛЛАРИДА  ....................................................................................................................................................  20-25 

Saidaxmatоv Sharifbek Tоshpо‘latоvich 

XX ASRNING UCHINCHI CHORAGIDAGI IQTISODIY, IJTIMOIY 
OʻZGARISHLAR VA ULARNING DEMOGRAFIK JARAYONLARGA TAʼSIRI  .................................  33-37 

TADBIRKORLIKNI OʻRNI  ...........................................................................................................................  97-107 

MUAMMOLAR  ..............................................................................................................................................  173-178 

Xayrullayev Shaxram Yunus o‘g‘li 
SAMARQAND VILOYATIDA XIZMAT KOʻRSATISH SOHASINING RIVOJLANISH 
TENDENSIYALARI VA DINAMIKASI  ...................................................................................................  179-186 

Annotatsiya. Maqolada, xotin-qizlarni iqtisodiy erkinlikka erishish yo‘lidagi omillar, ularni mehnat bozori va ish 
joylarida qo‘llab-quvvatlash, iqtisodiy siyosatlar va jamiyatdagi roli hamda bu o‘zgarishlarning jamiyat 
taraqqiyotiga qanday ta'sir ko‘rsatayotgani o‘rganiladi. Shuningdek, madaniy qadriyatlar, an'anaviy normativlar 
va ular bilan kurashish uchun amalga oshirilgan madaniy tashabbuslar ham kiritiladi. Bugungi kunda gender 
tengligini ta'minlash va xotin-qizlarga qarshi zo‘ravonlikni kamaytirish bo‘yicha global va milliy miqyosdagi 
tashabbuslarning samarasi haqida ham so‘z yuritiladi. Maqola ayollarni qo‘llab-quvvatlashning ahamiyatini 
jamiyatning barcha sohalaridagi taraqqiyotning ajralmas qismi sifatida ta'kidlaydi va kelajakda bu borada amalga 
oshirilishi zarur bo‘lgan chora-tadbirlar haqida fikr yuritadi. 

Kirish. Ayollarni qoʻllab-quvvatlashning ijtimoiy, iqtisodiy va madaniy asoslari millatlar 

va xalqlar rivojlanishining ajralmas qismi sifatida shakllangan. Har bir jamiyatda ayolning oʻrni, 

uning jamiyatdagi roli va huquqlari tarix davomida oʻzgarib borgan, ayniqsa, zamon oʻtishi bilan 

dunyo miqyosida gender tengligi masalasi jiddiy ravishda koʻtarildi. Ayollarni qoʻllab-

quvvatlash faqatgina ularga adolatli imkoniyatlar yaratish bilan cheklanmaydi, balki bu 

jamiyatning yanada barqaror va farovon rivojlanishini taʼminlashga yordam beradigan 

strategiya sifatida koʻriladi. 

Tarixiy manbalarda ayollarning oila va jamiyatdagi oʻrni alohida taʼkidlanadi. Eng 

qadimgi davrlardan boshlab, ayollar oilaning mustahkamligi va avlodlarning tarbiyasiga 

masʼuliyatli ravishda taʼsir koʻrsatib kelganlar. Ular oʻz oilalari va jamiyatlari uchun kurashib, 

koʻpincha erkaklar bilan teng huquqlarga ega boʻlmasalar ham, oʻz yurtlarini, oʻz xalqini himoya 

qilishda faol ishtirok etganlar. Ayollar qadimdan oʻz oilalari, jamiyatlari va davlatlari uchun, 

ayniqsa, inqilobiy davrlarda, urushlarda yoki siyosiy oʻzgarishlar paytida, alohida ahamiyat 

kasb etgan. Bunday tarixiy kontekstda ayollarni qoʻllab-quvvatlashning ijtimoiy va madaniy 

asoslari shakllanib, keyinchalik iqtisodiy hamkorlikni taʼminlashda mustahkam poydevor 

yaratdi. 

Ayniqsa, XX asrda ayollarning jamiyatdagi oʻrni, huquqlari va imkoniyatlari sezilarli 

darajada oʻzgardi. Ayollarning siyosatga, iqtisodiy jarayonlarga va ijtimoiy hayotga faol 

ravishda aralashishlari, ularga saylov huquqining berilishi, taʼlim olish imkoniyatlarining 

oshishi kabi muhim qadamlar atrof-muhitda tenglikni yaratish, jamiyatni yanada rivojlantirish 

va jamiyatdagi ayrim stereotiplarga qarshi kurashish boʻyicha mustahkam asoslarni yaratdi. 

Bugungi kunda ayollar faqatgina oila va farzand tarbiyasiga masʼul emas, balki davlat 

boshqaruviga, iqtisodiy faoliyatga, sanʼatga va ilm-fanga faol hissa qoʻshadigan jamiyatning 

ajralmas qismlariga aylandilar. Ayollarni qoʻllab-quvvatlash – bu jamiyatda adolatli va barqaror 

rivojlanishni taʼminlashning asosiy omillaridan biridir. 

Ayollarni qoʻllab-quvvatlashning iqtisodiy asoslari ham juda muhimdir. Agar ayollar 

jamiyatning iqtisodiy faoliyatiga toʻliq jalb qilinsa, ular nafaqat oʻz oilalarining farovonligini 

oshiradilar, balki butun jamiyatga katta foyda keltiradilar. Tadqiqotlar shuni koʻrsatadiki, 

ayollarning iqtisodiy ishtirokini oshirish, nafaqat ularning shaxsiy farovonligini yaxshilaydi, 

balki butun jamiyatni barqaror va izchil rivojlantirishga olib keladi. Jamiyatda ayollarning rolini 

tan olish va ularni qoʻllab-quvvatlash, ularga teng huquqlar berish – bu nafaqat huquqiy, balki 

iqtisodiy jihatdan ham samarali strategiyadir. 

Bundan tashqari, ayollarni qoʻllab-quvvatlashning madaniy asoslari ham jiddiy 

ahamiyatga ega. Har bir millatning madaniyati, anʼanalari va qadriyatlari ayollarni qanday 

eʼzozlash va hurmat qilishiga bevosita taʼsir qiladi. Ayollar jamiyatning maʼnaviy yuksalishida, 

anʼanalarini saqlab qolish va yangi qadriyatlarni shakllantirishda alohida rol oʻynaydi. Ularning 

madaniy hayotdagi ishtiroki nafaqat milliy qadriyatlarni yashashda, balki global madaniy 

xazinaning bir qismi sifatida muhimdir. 

Bularning barchasi ayollarni qoʻllab-quvvatlashning ijtimoiy, iqtisodiy va madaniy 

jihatlarini oʻzaro bogʻlab, ularning jamiyatdagi oʻrni va roli davomiy ravishda kuchayib 

borayotganini koʻrsatadi. Maqsad, faqatgina ayollarni oʻz huquqlariga erishishlari uchun 

sharoit yaratish emas, balki ular jamiyatning barcha sohalarida faol ishtirok etishlarini 

taʼminlashdir. 

Ushbu maqolada ayollarning jamiyatdagi oʻrni, ularni qoʻllab-quvvatlashning ijtimoiy, 

iqtisodiy va madaniy asoslari haqida batafsil tahlil qilinadi. Tarixdan bugungi kungacha boʻlgan 

davrda ayollarning oʻrni qanday rivojlanib borganini, ularni qoʻllab-quvvatlashning jamiyat 

uchun qanday ahamiyatga ega ekanini koʻrsatishga harakat qilamiz. Bu orqali ayollarning 

jamiyatdagi roli va ularning huquqlarining kengayishi, nafaqat ularning oʻzi, balki butun 

insoniyatning rivojiga qanday taʼsir koʻrsatishini tushunishga yordam beramiz. 

Adabiyotlar tahlili va metodologiya. Ayollarni qoʻllab-quvvatlashning ijtimoiy, iqtisodiy 

va madaniy asoslari haqida adabiyotlar tahlilini amalga oshirishda Oʻzbekiston va xorij 

olimlarining ilmiy ishlaridan foydalanish zarur. Bu sohada koʻplab tadqiqotlar va ilmiy asarlar 

mavjud boʻlib, ular ayollarning jamiyatdagi oʻrni, huquqlari, iqtisodiy ishtiroki, taʼlim, sogʻliqni 

saqlash, siyosatdagi roli va boshqa koʻplab sohalarda muhim oʻrin tutadi. Quyida bu mavzu 

boʻyicha baʼzi asosiy adabiyotlar va tahlil qilinadigan jihatlar keltirilgan: 

Rano Nuralieva oʻz ilmiy ishlarida oʻzbek ayollarining huquqlarini himoya qilish, 

ularning jamiyatdagi oʻrni va statusini koʻrib chiqadi. U Oʻzbekistonda ayollarning ijtimoiy 

himoyasi va turmush sharoitlarini yaxshilashga doir qonuniy va ijtimoiy chora-tadbirlarni 

tahlil etadi. Dilorom Kholmirzaeva esa, ayollarning oiladagi oʻrni, gender tengligi va jamiyatda 

ayollarga nisbatan stereotiplarni oʻzgartirishga qaratilgan tahlillarni olib boradi. 

Xorij olimlaridan Judith Butler “Gender Trouble” asarida genderning ijtimoiy 

konstruksiya sifatida shakllanishi va ayollarga nisbatan stereotiplarning ijtimoiy rolini tahlil 

qiladi. 

Amartya Sen “Development as Freedom” asarida ayollarni iqtisodiy va ijtimoiy jihatdan 

qoʻllab-quvvatlashning ahamiyatini koʻrsatadi. Uning fikricha, ayollarga imkoniyatlar yaratish, 

ularning iqtisodiy ishtirokini oshirish jamiyatning umumiy taraqqiyotiga olib keladi. 

Ayollarni qoʻllab-quvvatlashning ijtimoiy, iqtisodiy va madaniy asoslarini oʻrganish 

koʻplab ilmiy yondashuvlarni, jumladan, gender tengligi, iqtisodiy imkoniyatlar va madaniy 

normativlar kabi masalalarni oʻz ichiga oladi. Oʻzbek olimlarining ishlarida milliy xususiyatlar 

va oʻzbek jamiyatidagi oʻziga xos masalalar koʻrib chiqilsa, xorij olimlarining asarlari global 

miqyosda ayollarni qoʻllab-quvvatlashning umumetnik yondashuvlarini tahlil qiladi. 

Muhokama. Insoniyat bugungi kunga qadar ulkan ijtimoiy oʻzgarishlar va siyosiy 

inqiloblar, ilmiy-texnikaviy taraqqiyot va globallashuv davrini boshdan kechirdi. Ushbu tarixiy 

jarayonlar barcha sohalarga xususan, ayollarning jamiyatdagi mavqeyiga ham jiddiy taʼsir 

oʻtkazdi. Quldorlik davridan to bugungi davrgacha ayollarning jamiyatdagi oʻrni bosqichma 

bosqich yuksalib borgan boʻlsada, uning tubdan oʻzgartirish davri XX asrga toʻgʻri keladi. Oʻtgan 

asr davomida yuz bergan tarixiy oʻzgarishlar jamiyatning turli sohalarida ayollarning rolini 

sezilarli darajada oʻzgartirdi. Ayollarning huquqiy maqomida tub oʻzgarishlar roʻy berdi, gender 

tengligi gʻoyasi odamlar ongini zabt eta boshladi. Aynan, XX asrda dunyoning aksariyat 

mamlakatlarida ayollar birinchi marta saylov huquqini qoʻlga kiritdilar va siyosiy 

jarayonlarning toʻliq ishtirokchisiga aylandilar. Koʻpgina demokratik mamlakatlarda, jumladan, 

Buyuk Britaniya va Amerika Qoʻshma Shtatlarida ayollar birinchi jahon urushigacha ovoz 

berish huquqini qoʻlga kirita olishmadi. 1893-yil 19-sentyabrda gubernator lord Glazgo yangi 

saylov toʻgʻrisidagi qonunni imzoladi. Ushbu muhim qonunchilik natijasida Yangi Zelandiyada 

ayollar parlament saylovlarida ovoz berish huquqiga ega boʻlgan dunyodagi birinchi davlatiga 

aylandi. Bu yutuq Keyt Sheppard boshchiligidagi saylovchilarning koʻp yillik saʼy-harakatlari 

natijasi edi. 1891-, 1892- va 1893-yillarda ular parlamentni ayollarga ovoz berish huquqini 

berishga chaqirgan bir qator ommaviy petitsiyalarni tuzdilar.1  

Soʻngi yillarda saylovda ayollar qatnashish kerakmi yoki yoʻqmi degan savollarga 

umuman oʻrin qolmagan. Ayollar nafaqat saylash, balki saylanish huquqiga ham ega boʻldilar. 

Hozirda ayollar barcha mamlakatlar parlamentlari va hukumatlarida oʻzlarining munosib 

                                                           
1 New Zealand women and the vote, URL: https://nzhistory.govt.nz/politics/womens-suffrage, (Manatū Taonga — Ministry 
for Culture and Heritage), updated 19-Sep-2023 

https://nzhistory.govt.nz/politics/womens-suffrage

oʻrin;ariga ega. UPA Parline: Global data national parliaments tashkilotining internet saytlarida 

berilgan maʼlumotlarga koʻra, milliy parlamentlarda ayollar ulushi 2024-yil iyun holatiga koʻra 

26,9 foizni tashkil etmoqda, 1997-yil 1-yanvar holatiga xuddi shu koʻrsatgich taxminan 

11 foizni tashkil etgan.1 2024-yil iyun oyi hisobiga koʻra, Ruanda parlamentida 2018-yilgi 

saylovlardan soʻng ayollar 61,3% ni tashkil etdi va bu koʻrsatkichlar boʻyicha dunyoda birinchi 

oʻrinni egalladi. Oʻzbekiston 2019-yilgi saylovlardan soʻng, parlamentning quyi palatasidagi 

ayollarning ulushi 34,6 foizni tashkil etib, dunyo reytingida 47 oʻrinda turibdi.  

Tarixiy tahlillardan koʻrish mumkinki, dunyo miqyosida ayollar va erkaklar teng 

huquqliligi rasman XX asrda tan olingan va huquqiy jihatdan eʼtirof etilgan boʻlsa ham, ayollar 

insoniyatning koʻp ming yillik tarixida eng keskin vaziyatlarda oʻz oilasi va jamiyat 

manfaatlarini doimo erkaklar bilan bir safda turib, himoya qilganlar. Ayol doimo jamiyatning 

eng muhim aʼzosi va ustunlaridan biri boʻlib kelgan. Zero, muhtaram Prezidentimiz Shavkat 

Mirziyoyev taʼkidlaganidek, “Oila va jamiyat ustuni, hayotimizning fayzi va koʻrki boʻlgan xotin-

qizlarni eʼzozlash, ularga hurmat va ehtirom koʻrsatish xalqimiz uchun azal-azaldan buyuk 

qadriyat boʻlib kelgan va shunday boʻlib qoladi”2 

Ayollaring jamiyatda tutgan oʻrni va ijtimoiy-siyosiy, maʼnaviy jarayonlardagi ishtiroki 

koʻplab tarixiy manbalarda eʼtirof etilgan. Xususan, davlatchiligimiz va milliy-madaniy 

taraqqiyot tarixini oʻrganish boʻyicha eng muhim manbalardan biri boʻlgan “Avesto”da 

ayollarning oila va jamiyatdagi oʻrni haqida atroflicha bayon etilgan. 

“Markaziy Osiyo  xalqlarining “Alpomish”, “Kuntugʻmish”, “Go‘r o‘gʻli”, “Oysuluv”, “Layli 

va Majnun”, “Yusuf va Zulayho”, “Manas” kabi dostonlarida erkak va ayol oʻrtasidagi sof insoniy 

munosabatlar,muhabbat, sadoqat, yorga vafo mavzusi yoritilgan. Ayol doimo erkak kishiga  

sodiq doʻst va yor, oqila, topqir, oilaviy tinchlikning posboni sifatida ulugʻlangan, jamiyat 

hayotida faol inson sifatida gavdalantirilgan.”3 Asrlar davomida bunday dostonlar jamiyatda 

ayolga oilaning teng aʼzosi, farzandlar tarbiyasida muhim asos, davlat boshligʻining ishonchli 

maslahatchisi sifatida qarashlariga muhim omil vazifasini oʻtab keldi.  

Boy tariximizda nafaqat oila taqdiri, balki butun millatlar, davlatlar taqdiriga katta taʼsir 

oʻtkaza olgan, buyuk va qudratli ayollar juda koʻp boʻlgan. Ular davlat rahbari, maslahatchi, 

yetuk olim, shoira sifatida tarixiy taraqqiyot va oʻzgarishlarning asosiy harakatlantiruvchi 

kuchlari boʻlgan. Misol uchun, Toʻmaris qadimiy massaget qabilalarining, Zinoviya qadimiy 

Palmiraning hukmdorlari boʻlishgan. Roʻyxatni ispan qirolichasi Izabella, arman malikasi 

Tamaralar bilan davom ettirish mumkin. Bunday kuchli va shijoatli ayollar tarix sahnasida 

munosib oʻringa ega boʻlishgan va tarixiy taraqqiyotga sezilarli darajada taʼsir koʻrsatishgan. 

Nafaqat Sharq xalqlari balki butun dunyo tarixchilari nazariga tushgan Toʻmaris va 

uning jasorati haqida fikr-mulohazalar juda koʻplab tarixiy manbalarda uchraydi4. 

Yunon tarixchisi Gerodotning yozishicha, “oʻsha davrda Eronda yuzaga kelgan 

ahamoniylar saltanati juda katta hududlar– Midiya, Lidiya va Bobilni egallagan. Shunday katta 

hududni zabt etgan ahamoniylar saltanati hukmdori Kir II oʻzining qariyb ikki yuz ming kishilik 

lashkari bilan mamlakatimiz hududiga hujum qilganida, massagetlar qabilasi boshligʻi Toʻmaris 

                                                           
1 UPA Parline: Global data national parliaments: Women in national parliaments. http://archive.ipu.org/wmn-
e/arc/world010197.htm  
2 Mirziyoyev Sh.M. Ayollarimizning baxti – xalqimiz, jamiyatimizning baxtidir // Xalq soʻzi, 2018, 8 mart. 
3 Kayumova , G. N. (2024). Sharq mutafakkirlarining oila mustahkamligining meʼzonlari xususidagi qarashlari. International 
sciences, education and new learning technologies, 1(5), 28-31. 
4 Геродот, История (в девяти книгах), Л., 1972;  Ўзбекистон тарихи — давлат ва жамият тараққиёти, 1қисм, Тўмарис, 

2000. 

http://archive.ipu.org/wmn-e/arc/world010197.htm
http://archive.ipu.org/wmn-e/arc/world010197.htm

bilan toʻqnashadi. Kir II ning oʻz nikohiga olish taklifini rad etgan Toʻmarisning oʻgʻli xiyla bilan 

qoʻlga olinadi. Lekin Toʻmaris dushmanga yon bermay, uni jangga chaqiradi. Yunon 

tarixchilarining eʼtirof etishicha, Toʻmaris boshchiligidagi massagetlar ahamoniylarga 

shunchalik qaqshatqich zarba beradilarki, natijada dushmanning bitta ham jangchisi omon 

qolmaydi. Bu hol juda qadimdanoq mamlakatimizda nihoyatda jasur, erksevar, harbiy mahorati 

yuksak va boshqaruv qobiliyati kuchli ayollar boʻlganligidan dalolat beradi”.1  

Keyingi davrlarda ham ayollar davlat va jamiyat boshqaruvida, ijtimoiy-madaniy 

munosabatlarda faol boʻlganlarini VII oʻrtalari Buxoroni boshqargan malika Qabaj xotun 

misolida koʻrishimiz mumkin. Malika zukko, adolatli va xalqparvarlik bilan davlatni 

boshqargan. Davlat boshqaruv juda masʼuliyat bilan yondashgan.  

Tariximizdan bunday malikalarga juda ham koʻplab namunalar keltirishimiz mumkin. 

Ayniqsa Temuriylar davrida ayollarning ijtimoiy-siyosiy faolligi yanada ortganligini koʻrishimiz 

mumkin. Bunga albatta, Amir Temurning ayollarga nisbatan yuksak ehtirom va ishonch bilan 

munosabatda boʻlganligi sabab boʻlgan, deyish mumkin. 

Amir Temur oʻz faoliyati davrida ayollarning oila, jamiyat va davlat hayotidagi 

ahamiyatini teran tushungan, oʻgʻillari va nabiralariga kelin tanlash ishiga davlat ishi darajasida 

qaragan. “Oʻgʻillarim, nabiralarim va yaqinlarimni uylantirmoq tashvishida kelin izlamoqqa 

eʼtibor berdim. Bu ishni davlat yumushlari bilan teng koʻrdim. Kelin boʻlmishning nasl-nasabini, 

yetti pushtini surishtirdim. Xos odamlar orqali sogʻliq-salomatligini, jismonan kamolotini 

aniqladim. Kelin boʻlmish nasl-nasabi, odob-axloqi, sogʻlom va baquvvatligi bilan barcha 

qusurlardan xoli boʻlsagina el-yurtga katta toʻy-tomosha berib, kelin tushirdim”2. Balki, shu 

sababli temuriy malikalar orasidan koʻplab kuchli ayollar chiqqan. Amir Temurning rafiqasi 

Saroymulk xonim, Shohruh Mirzoning rafiqasi Gavharshod begim, Xalil Sulton Mirzoning xotini 

Shod Mulk Xotun, Husayn Bayqaroning xotini Xadicha begim, Zahiriddin Muhammad 

Boburshohning qizi Gulbadan begim, Shox Jahonning xotini Mumtoz Mahal va boshqalar. Ushbu 

roʻyxatni yana uzoq davom ettirish mumkin. Temuriy malikalar haqida koʻplab asarlarda 

qiziqarli maʼlumotlar mavjud. “Nizomiddin Shomiyning “Zafarnoma”, Sharofiddin Ali Yazdining 

“Zafarnoma”, Ibn Arabshohning “Ajoyib ulmakdur fi axbori Taymur”, Zahiriddin Muhammad 

Boburning “Boburnoma”, Xondamirning “Habib us-siyar fi axbor afrod ul-bashar”, Gulbadan 

begimning “Humoyunnoma” kabi asarlar shular jumlasidandir”.3  

Bu malikalar orasidan Bibixonim (Saroymulk xonim) faoliyatiga alohida toʻxtalib oʻtish 

zarur. Ushbu tahlil bizga tarixiy jarayonlarda ayollarning roli qanday boʻlganligini yanada 

ochiqlaydi. Oʻzbekiston Milliy Ensiklopediyasida keltirilishicha: “Bibixonim oʻz zamonasining 

yuksak idrokli, farosatli, tadbirkor, maslahatdon va yetuk aql-zakovat sohibasi, shuningdek, 

husn-latofat bobida ham Benazir edi. Bibixonim insonparvar, vatanparvar, mamlakatning 

siyosiy-ijtimoiy, iqtisodiy va madaniy hayotidan yaxshigina xabardor boʻlgan”4. Tarixiy 

manbalarda keltirilishicha, Bibixonim ilm-maʼrifatga alohida eʼtibor berib, ilm olish istagida 

boʻlgan ilmi toliblarga har doim xomiylik qilgan. Bibixonim oʻz mablagʻlari hisobidan 

                                                           
1 Абулова М. “O‘zbek” davlatchiligi tarixida ayollarning o ʼrni va roli //Цифровизация современного образования: 
проблема и решение. – 2023. – Т. 1. – №. 1. – С. 53-57. 
2 Amir Temur oʻgitlari, – T.,1992, 58-bet.). 
3 Файзиев Турғун, Темурий маликалар. Рисола. Т., А. Қодирий номидаги халқ мероси нашриёти, 1994, 3 б.  
4 Ўзбекистон миллий энциклопедияси. “Ўзбекистон миллий энциклопедияси” Давлат илмий нашриёти. Тошкент. 
299 bet. 

Samarqandda onasining xotirasiga bagʻishlab katta madrasa qurdirgan1. Ushbu faoliyatni oʻsha 

davrda ilm olishga intilgan yoshlarni qoʻllab-quvvatlash uchun qilingan eng yuksak 

namunalardan biri sifatida baholash mumkin. Bibixonim madrasasi oʻz davrining yetakchi oliy 

dargohlaridan hisoblangan va u yerda minglab yoshlar taʼlim olgan.2 

Amir Temurning shavkatli davlatchiligida Bibixonimning ham alohida orni bor deyish 

mumkin. Koʻplab harbiy yurishlarida Bibixonim Sohibqironga hamrohlik qilgan. Tarixchi 

T.Fayziyevning asrlarida keltirilishicha: “tarixiy manbalarning yakdillik bilan bergan 

maʼlumotlariga koʻra, oʻta ziyrak, tadbirkor Saroy Mulk xonim saltanatni boshqarishda vujudga 

kelgan ayrim muammolarni hal qilishda oʻzining oqilona maslahatlari bilan faol qatnashgan. 

Amir Temur Saroy Mulk xonimga oshkora boʻysunmasa-da, biroq uning oqilona maslahatlariga 

oʻzida qandaydir ehtiyoj sezib turgan”3. 

Amir Temur va Bibixonim munosabatlari, malikaning davlat siyosati va boshqaruvidagi 

ishtiroki haqida juda ham koʻplab tarixiy faktlar bilan birgalikda xalq ogʻzaki ijodida juda ham 

koʻp rivoyatlar mavjud. Amir Temur Eronga qarshi yurish boshlaganda, Isfahonning qamali 

koʻpga choʻzilib, qoʻshinni ozuqa bilan taʼminlashga mablagʻ yetishmay qoladi. Nihoyat, Amir 

Temur Samarqandga chopar yoʻllab, Saroy Mulk xonimga maktub joʻnatadi. Maktub qisqa 

boʻlib, “Qoʻshinning zaxirasi tugadi, xazinadan zar yuboring”, deyilgandi. Saroy Mulk xonim 

maktub mazmunidan ogoh boʻlgach, maktubning orqa tomoniga “Ulugʻ amir, zaringiz tugagan 

boʻlsa, siyosatingiz ham tugadimu?” — deb yozadi va uni choparga tutqazadi. Amir Temur 

maktubni olgach, Saroy Mulk xonimning kinoyali fikrini oʻylab-oʻylab, nihoyat bir qarorga 

keladi: lashkargohda soʻyib yeyilgan qoʻy, qoramol, ot va tuya suyaklarini oʻsha kuniyoq 

yigʻdirib, turli hajmlarda qirqtirib, katta hajmdagisiga katta qiymat, kichigiga kichik qiymat 

belgilab, unga poʻlat muhrni qizdirib tamgʻa bostiradi hamda muvaqqat pul oʻrnida muomalaga 

kiritishga farmon beradi. Natijada, qoʻshni shahar va qishloqlarda suyak pulga qoʻshin uchun 

oziq-ovqat sotib olinadi. Tez kunda Isfahon shahri taslim boʻlgach, suyak pullar zar bilan 

almashtiriladi. 

Keyingi davrlarda ham ayollar adabiyot, sanʼat, madaniyat va ijtimoiy-iqtisodiy 

munosabatlarda juda faol boʻlishgan. Bu harakatlar XIX asr oxirlari va XX asr boshlarida yanada 

jadallashgan. Jadidchilik harakati vakillari bu davrda jamiyatning umumiy savodxonligini 

oshirish, ijtimoiy-iqtisodiy, madaniy muammolarni hal etishga qaratilgan yuksak maqsadlar 

bilan sugʻorilgan gʻoyalar atrofida birlashishgan. Nozimaxonim, Raʼnoxonim, Xayriniso 

Majidova, Maryam Sultonmurodova, Tojiyaxonim, Soliyaxon Abduxoliq qizi, Matluba 

Muhammedova, Layloxonim va boshqa yana koʻplab ayollar jadidchilik harakati gʻoyalarini 

keng yoyish uchun maorif, tibbiyot, madaniyat va sanʼat sohalarida jonbozlik koʻrsatishgan. 

Natijalar. Bugungi kunga kelib, ayollar faqat oila bekasi, tarbiyachigina emas, u 

jamiyatning barcha sohalarida jonbozlik koʻrsatuvchi faol inson. Ayol kishi tabiatan nafis, 

mehribon, sanʼatga oshufta, jonkuyarlik kabi fazilatlari bilan koʻp sohalarda namuna boʻla oladi. 

Nima uchun ayollarni qoʻllab-quvvatlash masalasiga davlat siyosati darajasida eʼtibor 

qaratamiz? Chunki, oiladagi maishiy yumushlar, xoʻjalik yuritish va farzand tarbiyasining 

                                                           
1 Руи Гонсалес де Клавихо. Дневник путешествия в Самарканд ко двору Тимура (1403-1406). М., 1990, c.211, Зоҳидов 

П., Темур даврининг меъморий қаҳкашони. Т., 1996. 
2 Вамберн, Ҳерман. Бухоро ёхуд Мовароуннаҳр тарихи. Китобдан парчалар /Тўпл.: С. Аҳмад/.— Т.: Адабиёт ва санъат 
нашриёти, 1990. 96 bet. 
3 Файзиев Турғун, Темурий маликалар. Рисола. Т., А. Қодирий номидаги халқ мероси нашриёти, 1994, 6 б.  

aksariyat yuki ayollarga tushadi, bu ayniqsa sharqona oilaviy anʼanalarda yaqqol koʻzga 

tashlanadi. Jamiyatda muvaffaqiyatga erishgan ayollarning bosib oʻtgan yoʻliga eʼtibor berilsa, 

ularning orqasida doimo ularni qoʻllab-quvvatlab turadigan yaqinlari yoki maʼlum bir ijtimoiy 

sharoit yuzaga kelganligi bilan izohlash mumkin.  

Soʻngi yillarda ayollarning barcha sohalar kabi rahbarlik lavozimlarida ham ulushlari 

ortdi. Rahbar sifatida ayollar talabchanlik, mehnatsevarlik, jonbozlik, insonparvarlik 

fazilatlarini namoyon etishmoqda. Mamlakatimizda rahbar ayollarning ulushi 27 foizga yetdi. 

Quyida baʼzi manbalarga murojaat qilgan xolda fikrimizni asoslaymiz: 

Oʻzbekiston Oliy Majlisning Qonunchilik palatasida ayollar soni 2024-yilga kelib, 

umumiy deputatlarning 22% ni tashkil etmoqda. 2019-yilda bu raqam 17% edi. 2024-yilda Oliy 

Majlis Senatida 25% ayollar ishtirok etmoqda.1 Mahalliy kengashlar va boshqaruv tizimida 

ayollar soni 2023-yilga kelib 30% ni tashkil etmoqda. Bu, Oʻzbekistonda ayollarning siyosiy 

ishtirokini oshirishga qaratilgan kengaytirilgan tashabbuslarning natijasidir. 

Ayollarni qoʻllab-quvvatlash va gender tenglikka oid davlat siyosatini amalga oshirish 

asnosida Ayollarni siyosiy va ijtimoiy hayotda faol ishtirok etishini taʼminlash uchun 2016-yilda 

“Ayollarni qoʻllab-quvvatlash va gender tengligini taʼminlash komissiyasi” tashkil etildi. 

Oʻzbekistonda 2020-yilda “Ayollarga nisbatan zoʻravonlikni oldini olish va gender 

tengligini taʼminlash” boʻyicha yangi qonunlar va dasturlar qabul qilindi. Bu qonunlar ayollarga 

qarshi zoʻravonlikni kamaytirish va ularning huquqlarini himoya qilishga qaratilgan.2 

Oʻzbekistonda ayollarning tadbirkorlik sohasidagi faolligi oshmoqda. 2023-yilda ayollar 

oʻrtasida tadbirkorlik darajasi 23% ni tashkil etdi. Bu 2018-yilda 14% edi. Ayollarga 

tadbirkorlik faoliyatida yordam berish maqsadida davlat tomonidan maxsus grantlar va 

moliyaviy qoʻllab-quvvatlash dasturlari ishlab chiqilgan.3 

Oʻzbekiston BMTning “Ayollarni qoʻllab-quvvatlash dasturi” (UN Women) bilan 

hamkorlikda ayollarning siyosiy, ijtimoiy va iqtisodiy huquqlarini kengaytirish boʻyicha koʻplab 

tashabbuslarni amalga oshirmoqda. Oʻzbekistonning BMT va boshqa xalqaro tashkilotlar bilan 

hamkorligi natijasida gender tenglikni taʼminlash, ayollarning huquqlarini himoya qilish va 

ijtimoiy himoyaga oid koʻplab xalqaro shartnomalar ratifikatsiya qilindi.4 

Bundan tashqari, nodavlat muassasalar tomonidan ham ayollar faolligini qoʻllab-

quvvatlaydigan juda ham koʻplab loyihalar ishlamoqda. Shulardan bir “SelfMama Uzbekistan” 

loyihasidir. Ushbu loyiha doirasida Oʻzbekistonda ilk bor ayollar karyera forumi (Uzbekistan 

Women Career Forum – 2021) oʻtkazildi. Ushbu forumda oʻzining sohasida yetuk marralarga 

erishgan, ijtimoiy faol ayollar, olimalar, tajribali ayollar yoshlarga oʻzlarining tajriba va fikr-

mulohazalari bilan oʻrtoqlashishdi. Ular ayollar jamiyatda oila mustahkamligi va farzandlar 

tarbiyasida qanday rol oýnasalar, millat va mamlakat rivojida ham ana shunday muhim oʻrnilari 

borligini alohida taʼkidlashdi. 

Xulosa. Oʻzbekistonda ayollarning siyosiy va ijtimoiy faolligi sezilarli darajada 

oshmoqda. Ayollarning siyosiy hayotda ishtiroki, iqtisodiy faoliyatga qoʻshgan hissasi, hukumat 

tomonidan gender tengligini taʼminlash borasida amalga oshirilayotgan chora-tadbirlar soʻnggi 

yillarda sezilarli darajada yaxshilandi. Biroq, hali ham bu sohada amalga oshirilishi kerak 

boʻlgan koʻplab islohotlar va tashabbuslar mavjud. 

                                                           
1 Oʻzbekiston Respublikasi Oliy Majlisi rasmiy veb-sayti, [oliymajlis.uz](https://www.oliymajlis.uz ) 
2 Oʻzbekiston Respublikasi Prezidentining rasmiy sayti, [president.uz](https://www.president.uz ) 
3 Oʻzbekiston Respublikasi Davlat statistika qoʻmitasi, [stat.uz](https://www.stat.uz ) 
4 BMTning Oʻzbekistondagi vakolatxonasi, [unwomen.org](https://www.unwomen.org ) 

https://www.oliymajlis.uz/
https://www.president.uz/
https://www.stat.uz/
https://www.unwomen.org/

